
REPUBLIKA E SHQIPERISE 

GJYKATA E APELIT 

TIRANE 

__________________________________________________________ 
Nr. 3123 Akti                                                   Nr. 1016 Vendimi 

 
 

V E N D I M 

 

“NË  EMËR  TË  REPUBLIKËS” 

 

Gjykata  e Apelit  Tiranë  e  përbërë  prej : 
 

KRYESUES :  LEFTER  JAHAJ 

ANETAR       :  FATMIRA HAJDARI 

ANETAR       :  SHKËLQIM MUSTAFA 
 

Me datë20.07.2016, në séancë gjyqësore me dyer te hapura, me pjesmarrjen e 

prokurorit Genti Xholi, mori në shqyrtim çështjen penale që i përket: 
 
 

 

KERKUES:     Prokuroria e Rrethit Gjyqësor Tiranë 

 

I DENUARI: Hekuran Billa, i  datëlindjes 14.09.10980, lindur në Kukës  

dhe banues në Domje Tiranë, në mungesë, perfaqesuar ne  

gjykim  nga avokatiAlfred Duka. 

    

OB J E K T I : Njohjen e vendimit penal te huaj Nr. T.20087287, datë  

14.10.2008 i Gjykatës së Kurorës Snaresbook, Angli, dhënë  

ndaj të dënuarit Hekuran Billa.  

 
 

BAZA LIGJORE:nenet512, 514 e vijues të K.Pr.Penale. 

 

 

Gjykata e Rrethit Gjyqësor Tiranë, me vendimin e saj nr.23 akti datë 13.05.2014 

ka vendosur: 

 Njohjen e vendimit penal Nr.T.20087287 datë 14.10.2008 të Gjykatës së 

Kurorës Snaresbook, Angli, dhënë ndaj shtetasit shqiptar Hekuran Billa, i  

dtl.14.09.1980, lindur në Kukës dhe banues në Domje Tiranë, i dënuar per 

veprat penale “Vrasje” ; “Vrasje” mbetur ne tentative, dy here si dhe 

“Plagosja me dashje për të shaktuar lëndim të rëndë trupor”, vepra penale te 

cilat korespondojne me vepren penale “Vrasja ne rrethana cilësuese”, të 

parashikuar nga neni 79/dh i K.Penal të Republikes se Shqipipërisë dhe 

caktimin e denimit me burgim të përjetshëm, denim i cili fillon më datë 

15.11.2007. 

 

 

 Kundër këtij vendimi ka bërë ankim i dënuari, i cili ka kërkuar 

ndryshimin e vendimit dhe caktimin e një dënimi në përputhje me Kodin 

Penal të kohës së kryerjes së veprave penale prej 25 vjet burgim, për faktin 

se veprat penale për të cilat jam dënuar për vrasje, vrasje të mbetur në 

tentative dhe plagosje me dashje për të shkaktuar dëmtim të rëndë trupor i 

korespondojnë veprave penale të parashikuara nga Kodi Penal Shqiptar, si 

neni 76,76-23 dhe 88/1 të K.Penal. 

- Gjykata ka gabuar që ka caktuar një dënim të vetëm, në një kohë që jam 

dënuar për tre vepra penale.  

- Gjykata nuk mund ti japë një cilësim të ri veprave penale për të cilat jam 

dënuar në shtetin Anglez, në një kohë që vendimi i Gjykatës Mbretërore 

Angleze më ka dënuar për tre vepra penale. 
 

 

GJYKATA  E  APELIT  TIRANE 

 
Pasi shqyrtoi aktet dhe e bisedoi çështjen në tërësi, dëgjoi avokatin Alfred Dukaqë 

kërkoi ndryshimin e vendimit dhe caktimin e një dënimi për tre veprat penale prej 

20 vjet burgim, prokurorin Genti Xholi që kërkoi lënien në fuqi të vendimit,  
 

 

V Ë R E N 

 

Nga materialet e çeshtjes ka rezultuar se, Ministria e Drejtesise e Mbreterise se 

Bashkuar me shkresen Nr.PDP/48595/6/1, i eshte drejtuar Ministrise se Drejtesise 

se Republikes se Shqiperise me objekt njohjen e vendimit te denimit te shtetasit 

Shqiptar Hekuran Billa me qellim transferimin e te denuarit ne Shqiperi, duke 

derguar edhe procesverbalin e dhenies se pelqimit nga Hekuran Billa qe denimin e 

tij ta vuaje ne Shqiperi. 

 Ministria e Drejtesise e Republikes se Shqiperise, me shkresen Nr.1713/2, 

date 04.07.2013, ka percjelle ne Drejtorine e Marredhenieve Juridiksionale me  

[sh
qip
tar
ja.
co
m]



3 

 

 

 

Jashte ne Prokurorine e Pergjthshme, kerkesen e autoriteteve Britanike te 

Drejtesise ne lidhje me njohjen dhe ekzekutimin e vendimit penaleNr. T.20087287 

date 14.10.2008 te Gjykates se Kurores Snaresbook Angli per te  

denuarin Hekuran Billa, i datelindjes 14.09.1980, lindur ne Kukes, i cili akualisht 

eshte duke kryer denimin ne Britanine e Madhe. 

 

Nga hetimi gjyqësor i kërkesës, e cila është në juridiksionin dhe kompetencën 

e  Gjykates sëfaktit Tiranë, ka rezultuar se :   
 

Shtetasi shqiptar Hekuran Billa pas disa konflikteve qe ka patur me disa shtetas 

Shqiptare qe jetonin ne Angli, me daten 14.10.2006 ka hyre ne nje lokal ne rrugen 

Park Royal dhe ka qelluar me bresheri me arme ne drejtim te tyre, ku si rezultat ka 

mbetur i vrare shtetasi Prel Marku dhe kane mbetur te plagosur shtetasit Petrit 

Brahoj, Agron Gjoni dhe Musa Rrahmani.  

Per keto fakte ai eshte deklaruar fajtor per vepren penale te"Vrasjes" së shtetasit 

Prel Marku, eshte deklaruar fajtor per vepren penale të"Vrasjes së mbetur në 

tentativë" ndaj shtetasve Petrit Brahoj, Agron Gjoni, si dhe eshte deklaruar fajtor 

per vepren penale“Plagosje me dashje për të shkaktuar lëndim të rëndë 

trupor", per shtetasin Musa Rrahmani. 

Sipas vendimit penal të huajNr.T.20087287 date 14.10.2008 te Gjykates se 

Kurores Snaresbook Angli, shtetasi shqiptar Hekuran Billa, është dënuar : 

Për veprën penale"Vrasja" me burgim të përjetshëm, me rekomandim që të vuaj 

një minimum prej 34 vjetesh para lirimit; me nga 15 vjet burgim per dy"Vrasje të 

mbetura në tentativë" ; si dhe me 12 vjet burgim per vepren penale të"Plagosjes 

me dashje për të shkaktuar lëndim të rëndë trupor", dënime keto të cilat do të 

kryhen njëkohësisht me vuajtjen e dënimit me burgim të përjetshëm.Gjykata e 

faktit ka arsyetuar se, veprat penale të mësipërme janë të parashikuara nga 

legjislacioni penal Shqiptar dhe i korespondojne vepres penale te"Vrasjes në 

rrethana të tjera cilësuese" e parashikuar nga neni 79/dh i Kodit Penal te 

Republikes se Shqiperise. Dhe mbi kete dispozite ka bere edhe njohjen duke i 

perfshire tre veprat penale te kryera sipas vendimit te gjykates Angleze ne nenin 

79/dh, sipas Kodit Penal te R.SH. 

 

Si denim plotësues nga dënimi kryesor me burgim te përjetshëm, Gjykata e huaj ka 

vendosur per shkak te rrezikshmerise se veprave penale te kryera, ne rast lirimi te 

shtetasit Hekuran Billa, deportimin e tij nga Mbreteria e Bashkuar. 

Faktet e mesipërme provohen me : 

- Aktakuze e Gjykates se Kurores Snaresbrook ndaj te denuarit Hekuran Billa, 

e dates 02.09.2008. 

- Raporti i policise mbi rrethanat e kryerjes se vepres penale nga i denuari me  

daten 14 Tetor 2006, deri ne momentin e arrestimit te tij me 2 Shtator 2007 

ne Danimarke. 

- Vendimi i Gjykates se Kurores Snaresbrook Angli me Nr. T.20087278 per te 

denuarin Hekuran Billa, si dhe komentet e gjykatesit ne dhenien e vendimit. 

 

- Urdheri per burgim i te akuzuarit Hekuran Billa i dates 14.10.2008. 

- Raporti per sjelljen e te burgosurit Hekuran Billa nga autoriteti i burgut me 

Nr. A9536AG, ku i denuari eshte duke vuajtur denimin. 

- Aplikimi i kerkeses per riatdhesim nga i denuari Hekuran Billa nenshkruar 

me daten 28.01.2012. 

- Kerkesa me Nr. prot. 1713/2 e dates 04.07.2013 e Ministrise se Drejtesise ne 

Tirane, per njohjen e vendimit penal te mesiperm, drejtuar Prokurorise se 

Pergjithshme Drejtorise se Marredhenieve Juridiksionale me Jashte Tirane. 

 

Në nenin 514 të K.Pr.Penale, me titull “Kushtet e njohjes”, është parashikuar se :  

 

1. Vendimi i gjykatës së huaj nuk mund të njihet kur : 

a) - vendimi nuk ka marrë formë të prerë sipas ligjeve të shtetit ku është dhënë, 

b) - vendimi përmban disponime në kundërshtim me parimet e rendit juridik të 

shtetit shqiptar, 

c) - vendimi nuk është dhënë nga një gjykatë e pavarur dhe e paanshme ose i 

pandehuri nuk është thirrur të paraqitet në gjykim ose nuk i është njohur e drejta 

që të pyetet në një gjuhë që e  kupton dhe të ndihmohet nga një mbrojtës, 

ç) - ka arsye të bazuara për të menduar se kanë ndikuar në përfundimin e procesit 

konsiderata lidhur me racën, fenë, seksin, gjuhën apo bindjet politike, 

d) -  fakti për të cilin është dhënë vendimi nuk parashikohet si vepër penale nga 

ligji shqiptar, 

dh) - për të njëjtin fakt dhe ndaj të njëjtit person, në shtetin shqiptar është dhënë 

një vendim i formë së prerë ose zhvillohet një procedim penal. 
 

Ne rastin konkret, Gjykata çmon se nuk egziston asnje nga rastet e ndalimeve te 

parashikuara ne nenin 514 te K.Pr.Penale, per njohjen e vendimit te huaj penal dhe 

vendimi i mesiperm i ploteson te gjitha kushtet ligjore per t’u njohur.  
 

Në këto kushte, bazuar në; Konventën Evropiane “Për vlefshmerine nderkombetare 

te gjykimeve penale", ratifikuar me Ligjin Nr. 9068 date 15.05.2003, Marrëveshjen 

midis Republikes se Shqiperise dhe Mbreterise se Bashkuar te Britanise se Madhe 

dhe Irlandes se Veriut “Mbi transferimin e personave të dënuar", si dhe në nenin 53 

të Ligjit Nr.10193 date 03.12.2009 “Per marredheniet juridiksionale me autoritetet 

e huaja ne çeshtjet penale”, Gjykata e faktit drejte ka çmuar se kërkesa e paraqitur  

nga prokuroria duhet të pranohet si e bazuar në ligj dhe në prova. 
 

Gjykata Apelit Tirane konstaton se,Gjykata e faktit ka gabuar kur ka bere 

konvertimin e denimit, nga veprat penale te “Vrasjes”te “Vrasjes mbetur ne 

tentative”dhe te “plagosjes me dashje per te shkaktuar demtime te renda trupore”, 

per te cilat eshte denuar ne shtetin Anglez ne “Vrasje te cilesuar”sipas Kodit Penal 

Shqipetar, te parashikuar nga neni 79/dh te K.Penal,pasi gjykata nuk mund te beje  

cilesim te ndryshem ligjor te vepres jashte asaj qe eshte theksuar ne vendimin per 

te cilin eshte kerkuar te behet njohja, siç ka vepruar ne rastin konkret. 
 

Nga aktet ka rezultuar, qe i denuari Hekuran Billa eshte denuar nga Gjykata 

e Kurores Snaresbook Angli per veprat penale te “Vrasjes”te “Vrasjes se mbetur ne 

tentative”dhe te “Plagosjes  me dashje per te shkaktuar demtim te rende trupor”qe 

nga kodi yne penal parashikohen respektivisht nga nenet 76, 76-23 dhe 88/1 te 

K.Penal dhe mbi keto dispozita duhet bere edhe caktimi i denimit per çdo veprer 

penale. 

Keshtu, ne baze te nenit 76 te K.Penal te denuarit Hekuran Billa i caktohet 

denimi prej 20 vjet burgim. 

Ne baze te nenit 76-23 te K.Penal i caktohet denimi prej 15 vjet burgim dhe 

ne baze te nenit 88/1 te K.Penal i caktophet denimi prej 10 vjet burgim. 

Ne aplikim te nenit 55 te K.Penal i caktohet nje denim i vetem prej 25 vjet burgim. 

 

 

PËR  KËTO  ARSYE 

 
 Gjykata e Apelit Tiranë, në bazë të nenit 428/a dhe “b” të K.Pr.Penale, 

 
V E N D O S I 

 
Ndryshimin e vendimit nr.22 akti datë 13.05.2014 të Gjykatës së Rrethit Gjyqësor 

Tiranë, si vijon: 
 

- Pranimin e kërkesës. 

- Njohjen e vendimit penal të huaj nr.T20087287 datë 14.10.2008 të Gjykatës 

së Kurores Snaresbook Angli, të dhënë ndaj shtetasit Hekuran Billa i dënuar 

për veprat penale të“vrasjes”,“Vrasje” e mbetur ne tentative dy here dhe 

“Plagosje me dashje për të shkaktuar lëndim të rëndë trupor”, vepra penale 

që korespondojnë me veprën penale të“Vrasjes”, parashikuar nga neni 76 të 

K.Penal te RSH dhe caktimin e dënimit me 20 (njëzet) vjet burgim. 

- Për veprën penale të“Vrasjes” së mbetur në tentativë dhe në bazë të nenit 76  

e 23 të K.Penal caktimin e dënimit me 15 vjet burgim. 

- Për veprën penale të“Plagosjes së rëndë me dashje dhe në bazë të nenit 88/1 

të K.Penal dënimin e tij me 10 vjet burgim. 

- Në bashkim të dënimeve në bazë të nenit 55 të K.Penal dënimin e të 

pandehurit Hekuran Billa me 25 vjet burgim 

- Vuajtja e dënimit fillon nga data 15.11.2007. 
 

Tiranë, më 20.07.2016 

 

ANETAR                      ANETAR                  KRYESUES 

   SH.MUSTAFA                         F. HAJDARI  L.JAHAJ 

dv          dv        dv 

 

Vërtetohet njësia me origjinalin 

KANCELARE 

Lertida BALILI 

